
OHIKO UDAL OSOKO BILKURAREN AKTA

Bilera-zenbakia: 2025|PLE0011
Eguna: 2025-10-28

Ordua: 19:00 - 19:30

Tokia: Udaletxeko areto nagusia

Bertaratuak

o Xabier Urdangarin Lasa .........ccooviiiiiiioiiis et Astigarragako EH Bildu
e Ainara Vazquez Martinez (4. aztergaian) e et s e eeae e e e s meeenanneeneneneenene ASTIgArragako EH Bildu
e Naroa Del Orden OIEI0 ..........ooviieeeiieieiieiieiiiiiesiraieesisssss e s e rsns e eeresensnsaesssnassasenes s Astigarragako EH Bildu
e Ator GUEMES OIArDIAE .. ...evveeieeieieiei et sras s s sraa e s e ba e e Astigarragako EH Bildu
o Joseba llari Etxeberria CalVo ...........ccooieiiiiiiiiiiiiiiiiniiisiinrsee e s ira et Astigarragako EH Bildu
e Andoni Garzia ArmUEDAITENEa .. .....oooviiiiee e a ek e e s e Astigarragako EH Bildu
o Estibaliz Neira Martinez ..........ccovoviii ettt csiir e et b Astigarragako EH Bildu
e Beatriz Lasagabaster 1Zagirme ............cccoviiiiiiiiiniinie e Astigarragako EH Bildu
o Maria Otaegi VEIBZ ........cccoeiiiiiiiiee ittt Astigarragako EAJ-PNV
o 1Nigo TOUZANi VEIASCO ....:.ccoeiiiiiiiiiiiei ettt s Astigarragako EAJ-PNV
o Olaia Pastoriza SANtOS ..........ccociurreeiiieeieeie i e s bbb s Astigarragako EAJ-PNV
6 PabXi SUBMEZ PEIEZ ... ..oocoeeeeeeeeeieeeeeaseseesesaensssssassnesaessassonssssesnasiosssiisisbssastann an Udal talde euskal sozialistak

Bertaratu ez direnak
e Manex Aldalur BedaIain ........ccoo.vvveeeriiiiieririniiiiserisieeesissessansissnnesssenssesesenneneee. AStigarragako EAJ-PNV

Idazkaria
- Kontxi Urdampilleta Santamaria

Aztergaiak .

1.- 2025¢€ko irailaren 30eko akta onartzea.

2.- 2025-KALD-000013 kreditu aldaketaren berri ematea.

3.- Hiri barruko auto-taxi zerbitzuaren 2026ko tarifak.

4.- Udal Talde Sozialistaren mozioa, komunitate energetikoen sorrera bultzatzeko.

5.- EH Bildu taldearen mozio alternatiboa, komunitate energetikoen sorrera bultzatzeko.

6.- Goldatu Elkartearen (Francoren Diktadura garaiko Euskal Preso eta Erreperesaliatuen Elkartea)
mozioa, "Estatua Erantzule / Responsable el Estado” kanpainaren ingurukoa.

7.- Informazio, galdera eta eskariak.

Esan-eginak eta erabakiak

1.- 2025eko irailaren 30eko akta onartzea.

Maria zinegotziak adierazi du bere taldea abstenitu egingo dela, aktan gertatutako gauza asko jaso diren

arren, ez direlako denak jaso, bere hitzetan asko falta dira; eta prest agertu da udal-idazkariari zeintzuk
diren adierazteko.

Bozkatzeari ekin zaio eta akta bere horretan onartu egin da, aldeko 8 botoekin (Astigarragako EHBilduko
kideena eta Udal talde euskal sozialistarena) eta 3 abstentzioekin (Astigarragako EAJ-PNV taldeko
kideena).

2.- 2025-KALD-000013 kreditu aldaketaren berri ematea.

Alkateak 2025-KALD-000013 kreditu aldaketaren berri eman du.Adierazi du urte bukaerako dohikuntza
ekonomikoa dela, eta espediente osoa (txostena eta dekretua) deialdiarekin batera bidali dela.

3.- Hiri barruko auto-taxi zerbitzuaren 2026ko tarifak.

Alkateak azaldu du iaz Donostialdeko taxi eremu berezia sortu zela, eta horren ondorioz eremua osatzen
duen 11 udalerrietako tarifak bateratu zirela. Gaineratu du orain arte tarifa proposamen bera aurkeztuko
dela 11 herrietako osoko bilkuretan, hain zuzen, urriaren 14an egindako araubide bereziko batzordean
onartutako. Jarraian Lurralde Batzordearen irizpen hau aurkeztu du onartua izan dadin’

Lehena.- 2026. urterako autotaxi-zerbitzuaren tarifa hauek onarizea:

2026KO HIRI BARRUKO AUTO-TAXI ZERBITZUAREN TARIFAK

1..TARIFA 2. TARIFA 5. TARIFA
Gutxienekoa| Egindako | ltxaronaldia ] Egindako | ltxaronaldia ) Egindako | ltxaronaldia
kilometroko|  orduko ~ |Gutxienekoa| yiometroro | orduko | Gutxienekoa| e o orduko
6,414243 | 0,900812 | 26,15302 | 7,431496 | 1,397594 34,870693 | 7,447148 | 1,446511 | 36,091084

Ondorengo kasu hauetan aplikatuko da tarifa bakoitza, hiri-zerbitzuetan:

1. tarifa: lanegunetan, 7:00etatik 22:00etara.

2. tarifa: larunbat, igande eta autonomia- erkidegoan eta toki-araudian Jaieguntzat jotako egunetan
eta, Astigarragako kasuan, uztailaren 24an, abenduaren 24an eta abenduaren 31n ere bai. Halaber,
tarifa aplikatuko da lanegunetan 22:00etatik hurrengo eguneko 7:00etara, betiere 5. tarifa
aplikagarria denean izan ezik.

. tarifa: ostiral, larunbat eta jaiegun- bezperetako 22:00etatik larunbat, igande eta dagozkion
Jaiegunetako 7:00etara. ‘

Gutxieneko tarifak 1,5 kilometroko ibilbidea edo 5 minutuko itxaronaldia hartzen du.

Bigarrena.- Eusko Jauraritzako Turismo,

Merkatarilza eta Kontsumo Saileko Merkataritza

Zuzendaritzari eta Astigarragako Udaleko Idazkaritza sailari hartutako akordioaren berri Jakinaraztea.

Maria zinegotziak hitza hartu eta galdetu du nola dagoen Astigarragako 2. taxi-lizentziaren gaia; eta alkateak

azaldu dio hori sortzeko urrats guztiak eman zirela, eta falta dena lizentzia esleitzeko prozedura martxan
jartzea dela, aurreikusten dena laster egingo dela. Eta orain arte egin ez bada agenda arazoengatik izan
dela.

Bestetik, alkateak azaldu du Astigarragako taxilariak hitzarmen bat sinatu duela Radio Taxi Donostiarekin,
udalerrian irrati-taxiko zerbitzua emateko; eta erabilpen-datuak eskatu dituztela, eta eduki bezain pronto
horren berri emango dutela.

Jarraian bozkatzeari ekin zaio, eta irizpena onartu da aho batez.

4.- Udal Talde Sozialistaren mozioa, komunitate energetikoen sorrera bultzatzeko.

Alkateak hitza pasa dio Patxi zinegotziari, berak eregistratu duen mozioa aurkezteko.

Horrek hitza hartu eta adierazi du bozeramaileen batzordean esan duen bezala, bere asmoa ez zela
gobernu-taldeak energiaren arloan egiten duen lana kritikatzea edo zalantzan jartzea, baizik eta komunitate
energetikoen sorrera sustatzea. Gaineratu duenez, gobernu-taldea ez dagoenez ados aurkeztutako
testuarekin, mozio alternatibo bat erregistratu dute, eta, horri dagokionez, adierazi du ez duela egindakoa
zalantzan jartzen, baina beharrezkotzat jotzen du energia-komunitateen sorrera sustatzea, eta uste du orain
dela horretarako unea, legegintzaldia amaitzear dagoelako, bere hitzetan 2026ko irailetik aurrera gutxi
egingo delako.

Jarraian, mozio hau aurkeztu du onartua izan dadin:
ASTIGARRAGAKO UDALERRIKO PSE'—EE TALDE SOZIALISTAREN MOZIOA

 Energia komunitate herritar baten sustapen premiazkorako eta trantsizio energetikoarekiko
konpromiso instituzionala bultzatzeko.

Trantsizio Energetikoa ez da aukera bat, ezta luxu bat ere: betebehar politiko, sozial eta morala da,
krisi klimatikoaren egungo testuinguruan.

Pedro Sanchez Gobernuko presidenteak berriki gogorarazi du Espainia larrialdi klimatiko egoeran
dagoela, eta botere publiko. guztiek, baita udalek ere, premiaz jardun behar dutela emisioak
murrizteko, energia eredu jasangarri baterantz aurrera egiteko eta energiara sarbide justu eta
demokratikoa bermatzeko.

Gipuzkoan Jasangarritasun Departamentuaren bidez urrats oso garrantzitsuak eman dira. Gaur
egun, lurraldeko 88 udalerrietatik 59k badituzte dagoeneko energia-komunitate herritarrak,
herritarrek beren energia berriztagarria ekoiztu, kudeatu eta partekatutako autokontsumoaren bidez
kontsumitzeko aukera ematen duten proiektu aitzindariak.

Ekimen horiek argindarraren faktura murrizteaz gain, tokiko ekonomia indartzen dute, enplegu
berdea sortzen dute eta Gipuzkoak klima-neutraltasunerantz aurrera egiten laguntzen dute, eta,
gainera, gure bizilagunen etxeko ekonomiak arintzen laguntzen dute.

Hala ere, Astigarragak salbuespen negatiboa izaten jarraitzen du oraindik, beste udalerriak aurrera
doazen bitartean. Orain arte Aldundiak urtero eskaintzen dituen laguntzak ere ez dira eskatu
bateriak dituzten biltegiratze-proiektuetarako edo energia- eraginkortasuna hobetzeko.

Herritarrak sentsibilizatzeko hitzaldiak antolatzen hasi dira, Jasangarritasun Sailaren laguntzarekin.
Ekintza horiek positiboak izan arren, berandu datoz. Kudeaketa honen emaitza garbia da: beste

udalerrietako herritarrek fakturetan aurrezten duten bitartean, Astigarragako herritarrak onura horiek
gabe daude oraindik.

Horregatik guztiagatik, PSE-EE Udal Taldeak honako MOZIO hau aurkezten du:

1. Astigarragako Udalak konpromisoa har dezala energia-komunitate “herritar baten sorrera
premiaz bultzatzeko, eta hura eratzeko eta abian jartzeko beharrezko lanei hasiera ematea,
beste atzerapenik gabe.

2. Udalak azterketa tekniko zehatzak egin ditzala, partekatutako autokontsumorako egokiak
diren eraikin publikoen estalkiak eta udal azpiegiturak identifikatzeko, eta herritarren parte-
hartze zabala bermatuz.

3. Udalak konpromisoa har dezala Gipuzkoako Foru Aldundiko Jasangarritasun
Departamentuak eskaintzen dituen programa, baliabide eta laguntza  guztiak
aprobetxatzeko, eta urteroko deialdiak berehala eskatu ditzala helburu hauek finantzatzeko:

° Energia-komunitateen instalazioen sorrera eta egikaritzea.

Maria zinegotziak hitza hartu eta aurreratu du bere taldea alde bozkatuko duela, mozioaren muinarekin ados
daudelako, baina argitu nahi izan du legeak ezartzen duen eskakizun bat dela.

Alkateak hitza hartu eta adierazi du bere taldea kontra bozkatuko duela, eta horren arrazoiak eta bere
taldeak mozio alternatibo bat aurkeztu izanarenak arrazoitzat eman ditu mozioan udalak egindako lana ez
isladatzea eta baieztapen batzuk ezin onartu izana. Jarraian, 2014tik gaur egunera energi arloan udalak
eman dituen urratsak zerrendatu ditu, bere taldeak aurkeztu duen mozioaren zioan jasotzen direnak; eta
adierazi du 2027a arte lanean jardungo dutela.

Jarraian bozkatzeari ekin zaio eta mozioa ez da onartu, aldeko 4 boto (Astigarragako EAJ-PNV kideena eta
Udal talde euskal sozialistarena) eta kontrako 7 (Astigarragako EHBIldu kideena) izan baititu.

S.- EH Bildu taldearen mozio alternatiboa, komunitate energetikoen sorrera bultzatzeko.

Alkateak EH-Bilduren komunitate energetikoen sorrera bultzatzeko mozio alternatiboa aurkeztu du onartua
izan dadin:

MOZIOA, ENERGIA ERAGINKORTASUNA AREAGOTU ETA ENERGIA KOMUNITATEAREN
SORRERA BULTZATZEKO

Astigarragako Udalak urteak daramatza energia eraginkortasuneko politikak sustatzen eta
energi berriztagarrien alde lanean. Horren erakusle da, 2014ko urriaren 2an Astigarragako Udalak
Energiaren Euskal Erakundearekin batera “Alkateen itunerantz zuzenduz’ ekimena gauzatzeko
onartu zuen hitzarmena. '

Ordutik hona udalak hainbat ekimén bultzatzen joan da energiaren alorrean, hala nola,
2013an Inerdatu energia kudeatzailea jarri zen martxan udalaren energia-kudeaketa eraginkorragoa
burutzeko, 2015ean Astigarragako |. Energia Plana idatzi zen eta bertan Jasotako hainbat neurri
bideratu dira:

Alde batetik, argiteria publikoaren argi-puntuak LED sistemara aldatu dira eta eraldaketa
nabarmena izan da: 2020an LED sisteman argi puntuan %47 baziren, 2025eko amaieran, Txalaka-

Oialume industriagunean egingo den lanari esker, %77 izango dira.

. Bestetik, 2020an Astigarragako Udalak energia elektrikoaren horniduraren %100ean jatorria
berriztagarria izateko apustua egin zuen energia elektrikoaren horniduraren lizitazioan eta ordutik,
Astigarragako Udalaren hornidura elektriko guztia energia berriztagarrian du jatorria.

Horrez gain, udal eraikinetako sabaietan (kiroldegian eta Erribera Kulturgunean), 88.000
euroko inbettsioari esker, 104 plaka fotovoltaiko instalatu dira, hain zuzen ere, guztira ia 105Kwko
potentzia fotovoltaikoa instalatuz.

Amaitzeko, baratza fotovoltaikoaren proiektua ere aipatu behar dugu, Udalak 2019-23
agintaldian landu zuena, garraio hiriaren beste aldeko udal eremuan. Helburua zen baratza
fotovoltaikoaren erdia izatea udal energiaren sorkuntzarako eta beste erdia energia komunitate
batentzat. Proiektu hori ezin izan da aurrera atera Foru Aldundiak garraio hiria handitzeko eremu
hori desjabetu egingo duelako (une honetan proiektua onartuta dago, desjabeizen eranskina barne).
Udalak, halaber, garraio-parkingean teilatu gisako estalpe fotovoltaikoa jartzea proposatu zuen
alegazioetan, baratza fotovoltaikoaren helburuak bete ahal izateko. Proposamen horrek ez du
aurrera egin. Ondorioz, Foru Aldundiaren desjabetzak eta alegazioa ez onartzeak ekarri du Udalak
proiektu hori bertan behera utzi behar izatea.

Kontuan hartu behar da Trantsizio Energetikoaren eta Klima Aldaketaren otsailaren 8ko
1/2024 Legeak 23. artikuluan zehazten du EAEn energia berriztagarrien azken energia-kontsumoen
gutxienez %32ko partaidetza izan beharko dutela 2030ean. Helburu hau lortzeko bidean,
instalatutako plaka fotovoltaikoak nahikoak izango direnez, udalak 2026an biomasa galdara bat
instalatzea aurreikusi du ia 380.000 euroren inbertsioarekin. Astigarragako Udalak 2027rako bere
energia kontsumoaren %30 inguru autokontsumorako instalazio fotovoltaikoekin eta biomasarekin
hornituko du. -

Hala ere, bitartean Udala beste plan batzuk garatzen ere aritu da:

» Astigarragako 2023-3030 Klima eta Energia plana 2023ko martxoan 28ko Tokiko Gobernu
Batzordean onartu zen, zeinetan klima-ekintzari eta bidezko trantsizio energetikoari
dagozkien helburu estrategiko eta jarduerak zehazten diren. Planak zehazten dituen 49
ekintzetatik hurrengoa da aipagarria: 2.1.1 Komunitate energetikoa sustatzea.

o Urlebete beranduago, 2024ko maiatzaren 28an Astigarragako Udaleko Tokiko Gobernu
Batzordeak Tokiko Garapen Jasangarriko Plana onartu zuen eta Klima eta Energia planak
jasotzen zuen jarduketa bera jaso zuen ekintza-planean.

e 2024ko martxoan Udal Gobernuak 2023-2027 Legealdi plana aurkeztu zuen eta besteak
beste, hurrengo neurria proposatzen da: 4.2.5. Komunitate energetikoak sortu, udalaren
parte-hartzearekin.

Beraz, argi dago Astigarragako Udalak energia-komunitate bat eratzeko duen konpromisoa.

Honen erakusle ere, 2025eko martxoan Astigarragako Udalak Nafarkoop kooperatibari
udalaren behar energetikoak asetzeko autokontsumorako instalazio partekatu baten ikerketa egitea
enkargatu ziola da, zehazki, hurrengo lanak burutzea eskatu zitzaion:

“1. Equzki-instalazioa kokatzeko herrian egon daitezkeen teilatu egokien identifikazioa.
2 Kontsumo elektrikoen analisia, 2000 metrora dauden udalaren horniduren identifikazioa, hauen
bateraketaren bitartez, ordukako azterketa eta sorkuntza tasaren konparaketa gauzatzeko.
3.Kontsumoen behar energetikoak asetuko lituzken Autokontsumo Partekatuko instalazioen
ikerketa.

4.Bideragarritasun azterketa.”

Astigarragako Udalak Gipuzkoako azterketa hau egiteko Foru Aldundiaren laguntza eskatu
zuen eta 2.795,10 euroko laguntza eskuratu du.

Azkenik, hau gutxi ez balitz, Astigarragako Udalak Gipuzkoako Eraldaketa Energetikorako
Bulegoarekin batera, 2025eko uda aurretik, 3 saio antolatu zituen energia-komunitateen sorrera
sustatzeko. Hain zuzen Astigarraga izan zen lehen udalerria Gipuzkoako Eraldaketa Energetikorako
Bulegoaren ekimenean parte-hartu zuena.

Horregatik guztiagatik, EH Bilduko Udal Taldeak hurrengoa eskatzen du:

1. Astigarragako Udalak energia-komunitate herritar bat sortzeko konpromisoari eustea eta
bide horretan urratsak ematen jarrai dezala.

2. Energia eraginkortasuna areagotu, energia berriztagarrien sorkuntzan sakondu eta
energia-komunitatea sortzeko urratsak emateko erakunde desberdinek eskaintzen dituzten
baliabideak aprobetxatzea.

3. Gipuzkoako Foru Aldundiari, Eusko Jaurlaritzari, Energiaren Euskal Erakundeari eta arlo
horretako beste erakundeei eskatzea handitu dezatela modu esanguratsu eta finkoan udalentzako
finantzaketa iraunkorra, trantsizio energetikoaren erronka ekosozialari tokiko eremutik eragiteko.
Halaber, konpromisoa hartzen du bere aurrekontuan urtero gai hau lantzeko kredituak
onartzeko.

Maria zinegotziak hitza hartu eta adierazi du testuarekin ados daudela eta bozeramaile batzordean eskatu
dutela mozioaren 3. puntuko azken esaldia txertatzea, eta eskaera ontzat eman denez, mozioa babestuko
dutela.

Patxi zinegotziak hitza hartu eta adierazi du berak ere testua gaizki ez ikusi arren kontra bozkatuko duela,
berak aurkeztutako mozioaren alternatiboa delako, eta kontraesana litzakeelako babestea.

Jarraian bozkatzera ekin zaio, eta mozioa onartu da, aldeko 11 botoekin (Astigarragako EHBildu
kideena eta Astigarragako EAJ-PNV kideena) eta kontrako boto 1ekin (Udal talde euskal
sozialistarena).

6.- Goldatu Elkartearen (Francoren Diktadura qaraiko Euskal Preso eta Erreperesaliatuen Elkartea)
mozioa, “Esfatua Erantzule / Responsable el Estado’ kanpainaren ingurukoa.

Alkateak alkateak azaldu du Goldea Elkarteak mozioa aurkeztu duela 1976ko martxoaren 3ko Gasteizko eta
1978ko Sanferminetako biktimen herrietan; eta gogorarazi du Joseba Barandiaran hil zutela German Rodri-
guez sanferminetan hil izanaren protestetan

Ondoren, honako testu hau aurkeztu du, onartua izan dadin, eta bere taldeak aldeko botoa emango duela
aurreratu du, bere hitzetan garaia delako horrelako aitorpena egiteko:

MOZIO PROPOSAMENA:
ESTATUA ERANTZULE

. 50 urte bete dira Franco hil zela. Diktadorea duela mende erdi hil zen, baina frankismoa ez zen
amaitu, dena "lotuta eta ondo lotuta” utzi zuen, eta estatu-indarkeria sistematikoki praktikatzen
Jjarraitu zen, zigorgabetasun o0soz.

1976ko martxoaren 3an Gasteizen eta 1978ko sanferminetan lrufiean egindako krimenak Euskal
Herrian irekitako bi zauri handi dira. 1975eko azaroaren 20aren ondoren ehunka pertsona torturatu
eta hil zituen estrategia errepresibo baten izebergaren punta dira.

Franco gabeko frankismo horren biktimak eta lekukoak dira Martxoak 3 eta Sanfermines 78 Gogoan
elkarteak. Horregatik ekimen bateratu bat jarri dute abian, beste behin ere Espainiako
zigorgabetasunaren eredu jasanezina salatzeko eta Egia, Justizia, Erreparazioa eta Ez
Errepikatzeko Bermeak indarrez aldarrikatzeko, Estatuaren indarkeriaren biktima guztientzat.

Martxoak 3 eta Sanfermines 78 Gogoan elkarteek, "ESTATUA ERANTZULE” kanpainaren bidez,
indarrak batu dituzte Estatuari erantzunak eskatzeko. Ekimen hau aurkezteko erantsitako
manifestuak jasotzen duen bezala, "norabide onean egiten dugun urrats bakoitzak bidea ireki
dezake erakundeek ahaztutako beste biktima askok zor zaien eta oraindik egiteke dagoen aitorpen
osoa izan dezaten”.

Horretarako, Memoria Demokratikoaren 20/2022 Legearen mekanismoei heltzea eskatu dute. Lege
horrek errepresioa jasan zutenen erreparazio moralerako eta memoria pertsonala eta familiarra
berreskuratzeko eskubidea aitortzen du. Bi kolektiboen artean 40 eskaera izapidetu dituzte aldi
berean errekonozimendu hori lortzeko, horien artean Gasteizen, Tarragonan, Basaurin, Irufiean eta
Donostian eraildakoei dagozkienak. Hala ere, ekimena ez da prozedura horretara mugatzen soilik,
baizik eta krimen horietan Estatuaren erantzukizun nagusi eta zuzena ofizialki aitortzeko
eskakizunarekin batera dator, horrela adierazten duten bezala proposamen honi atxikita doan
dokumentuan.

Hori dela eta, Martxoak 3 eta Sanfermines 78 Gogoan elkarteek batera aurkeztutako eskaera hauei
Astigarragako Udalbatzari atxikitzea eskatzen diogu, azpiko puntuak erabakiz:

1- Astigarragako Udalbatzak Espainiako Gobernuari eskatzen dio aitor dezala Estatuak
erantzukizun nagusi eta zuzena duela Gasteizen 1976ko martxoaren 3an eta Irufiean 1978ko
sanferminetan egindako krimenetan.

2- Astigarragako Udalbatzak Espainiako Gobernuari eta haren lehendakariari eskatzen die
maila gorenean adierazpen ofizial bat egin dezatela, 1. puntuan adierazitakoari jarraikiz.

3- Astigarragako Udalbatzak erakunde eskudunei eskatzen die benetako eta behin betiko
urratsak eman ditzatela estatu-indarkeriaren biktimen egiarako eskubidea bermatzeko eta,
horrela, derrigorrezko justizia eta erreparazioa lortzeko ateak irekitzeko, antzekoak berriro
gerta ez daitezen.

Maria zinegotziak hitza hartu eta adierazi du bere taldea abstenitu egingo dela, gertakariak onartu arren, ez
dutelako uste orain horrelako aitorpenen beharrik dagoenik.

Patxi zinegotziak ere hitza hartu eta bera ere abstenitu egingo dela aurreratu du. Adierazi du testuarekin
ados agon arren, eta transizioaren lehen urteak oso gogorrak izan arren, horiek ez dituela gaur egungo
gobernuak bere gain hartu beehar.

Jarraian bozkatzera ekin zaio, eta mozioa onartu da, aldeko 8 botoekin (Astigarragako EHBildu kideena)
eta 4 abstentzioekin (Astigarragako EAJ-PNV kideena eta Udal talde euskal sozialistarena).

7.- Informazio, galdera eta eskariak.
a.- DBH

Alkateak azaldu du jaurlaritzak aurkeztu zuela oinarrizko obra-proiektua eta hirigintza-lizentzia eskatu, eta
orain gauzatze-proiektua aurkeztu duela, eta hurrengo pausoa dela obra egikaritzeko kontratazio-
espedientea onartzea, eta aurreikusten dela obra uda aurretik hastea.

b.- 2026 aurrekontua

Alkateak azaldu du goizean egin de Antolaketa Batzordean aurkeztu dela 2026 udal-aurrekontu proiektua.
Gaineratu du orain emendakinak aurkezteko epea zabaldu dela azaroaren 11 arte, eta auzoz auzo ere
bilerak egingo direla herritarrekin.

c.- Dolare proiektua

Alkateak Dolare proiektuaren berri eman du. Azaldu du Erbetegiko dolarea zaharberrituko eta
berreskuratuko dela, baina proiektuaren helburua dela ere gazteei zurgintza lanbide tradizionalak irakastea
prestakuntzaren bidez. Amaitzeko, adierazi du egitasmo horretan parte hartuko dutela udala, Peio Martikore-
na Fundazioa eta hiru hezkuntza-zentro.

d.- Txiokaria aldizkaria

Alkateak azaldu du Txiokaria aldizkariaren azken alea banatu berri dela.

e.- "Gure Herriko Seifiorak” erakusketa

Alkateak eta Ainara zinegotziak azaldu dute udalak urtero berdintasun arloko beka deialdia egiten duela, eta
2023an Andrea Loinaz Maizcurrena eta Eider Ugarte Rodriguez astigartarrek egindako ikerketa proiek-
tutik erakusketa hau antolatu dela, azaroaren 14a arte erakusgai egongo dena.

Erakusketaren nondik norakoak azaldu ondoren, Ainara zinegotziak adierazi du webguneko “pertsonaia
ospetsuak” atalean, azpi atal berri bat sortu dela, eta bertan argitaratu dela ikerketa, emakume ba-
koitzeko fitxa sortuaz. Eta horretarako udal informatikariak egindako lana goraipatu du.

f.- Parte Hartze, Informazioa eta Gardentsuan Arautegia betetzea.

Maria zinegotziak udal gobernu taldeari egotzi dio ordenantza ez betetzea. Batetik, adierazi du horren 9.
artikuluak adierazten duela edozein pertsonak duela aukera osoko bilkuretan parte hartzeko; eta, batzuetan,
dirudiela traba egiten duela horiek parte hartzea eta gaizki erantzuten zaiela; eta bestetik, komentatu du
artikulu horren 9. zenbakian adierazten dela Osoko Bilkurak on-line transmititzeko baliabideak jarri beharko
direla, eta berak askotan eskatu arren ez dela oraindik jarri; eta ordenantza noiz beteko den galdetu du.

Alkateak erantzun dio inorri ez zaiola ukatu parte hartzeko eskubidea, baina hitza eskatu eta eman behar
zaiela, eta batzuk hori gabe ere parte hartzen dutela. Bestetik logikotzat hartu du gai orokor batekin joaten
direnei (arketa bat gaizki egotea...) eskatzea hori erregistro bidez adierazteko edota obra eta zerbitzuetako
sailara bideratzea, gaia kudeatzeko hobe delako, eta osoko bilkuran adieraztea ez delako eraginkorra.
Bestetik, eta bilkurak transmititzeari dagokionez, adierazi dio hori bideratzeko kontratazio-espedientea ez
dageela oraingoz bere agenda, eta behin baino gehiagotan azaldu duela horretarako — besteak beste —
aretoko audio-sistema aldatu beharko litzakeela.

Maria zinegotziak berriro ere hitza hartu eta adierazi du agendan ez edukitzea ordenantza ez betetzea
dakarrela, eta sartu beharko luketelea. Eta Andoni zinegotziak adierazi duenean ordenantza ez dela berria,

eta lehen ere ez zela bete, Maria zinegotziak erantzun dio bera ez dela sartuko aurretik egindakoarekin,
bera momentu honetaz ari dela.

Alkateak bilkura amaitutzat eman du, eta nik, Idazkariak eztabaidatua eta erabakitakoa jasota gera dadin
honako agiria egin dut.

Astigarragan, 2025gko urriaren 28an.

-~

Ordezko udal-idazkaria.

